Mensahe 11

Naa sa Trono sulod sa Syudad ang Cordero-Dios

Basahong Kasulatan: Bug. 4:2-3; 22:1-5; 21:23; Ezeq. 1:22, 26-28

I. Naa sa trono sulod sa syudad ang Cordero-Dios—Bug. 4:2-3;
22:1-5; 21:23:

II.

III.

A.

Nagpakita ang trono sa Dios ug sa Cordero nga usa ra ang trono sa
Dios ug sa Cordero, nagpaila nga usa ra ang Dios ug ang Cordero—
ang Cordero-Dios, ang Dios nga nagtubos, ang Dios nga Manunu-
bos—22:1; 4:2-3.

Sa eternidad ang Dios mismo nga naglingkod sa trono mao ang
atong Dios nga nagtubos, ug gikan sa Iyang trono moagay ang suba
sa tubig sa kinabuhi nga mosangkap ug motagbaw nato.
Naghulagway kini giunsa sa Tulo-usang Dios—sa Dios, sa Cordero,
ug sa Espiritu, nga gisimbolohan sa tubig sa kinabuhi—pagpaambit
sa Iyang Kaugalingon sa Iyang mga tinubos nga nasakop sa Iyang
pagkaulo (gipasabot sa pagbulot-an sa trono) hangtod sa eternidad.

Ang trono mao ang sentro sa Cristohanong kinabuhi nato:

A.

Sa inadlaw natong kinabuhi, sa kinabuhi nato sa panimalay, sa
kaminyoon, sa negosyo, ug sa iglesiahanong kinabuhi, ang trono sa
Dios gyod untay sentro; ipasakop gyod unta ang tanan sa pagkaulo
Niya.

Inigbangon nato matag buntag moingon gyod ta nga “Ginoo, salamat
ning bag-ong adlaw nga madawat Ka nako nga akong Ginoo. Mag-
pasakop ko sa Imong pagkaulo sa tibuok adlaw. Ginoo, patindoga ang
Imong trono diha sa akong kinabuhi. Patindoga ang Imong trono sa
sentro sa akong pagkatawo. Ginoo, ipasakop sa Imong trono ang ti-
buok kong adlaw ug inadlaw kong kinabuhi.” Kon ingon niana ang
iampo nimo sa Tulo-usang Dios matag buntag, sugod nianang segun-
doha, duna kay buhing tubig nga mag-agay sa sulod nimo.

Sa atong kasinatian, sa dihang magpasakop ta sa Tulo-usang Dios,
himoon Siyang Ulo nato, mapahimuslan nato ang agay sa atong
sulod; moagay ang suba uban sa Dios nga nagtinguha, uban sa
Cordero nga nagtubos, ug uban sa Espiritu nga mao karon ang ma-
langkobon-sa-tanan, nahikay, Espiritung taghatag-og-kinabubhi.
Kay nasakop man ta sa Iyang pagkaulo nakapahimulos ta sa agay
sa kinabuhi uban sa sangkap sa kinabuhi ug paagi sa kinabuhi;
diha sa agay sa kinabuhi nag-alagad ta Niya, nakakita ta Niya, ug
naghari ta uban Niya—22:2-5.

Gipadayag sa Ezequiel 1 nga ang kinahabogang punto sa
atong espirituhanong kasinatian pagkaanaa may tin-awng
langit nga dunay trono sa Dios ibabaw niini; nagpasabot ang
pagdangat nato ning puntoha nga sa tanang butang ang Dios
maoy gipauna nato sa tanan ug hingpit tang nagpasakop sa
pagbulot-an ug administrasyon Niya—vv. 22, 26:



A. Ang espirituhanong langit ibabaw sa mga ulo sa buhing mga bi-
nuhat sama katin-aw sa kristal, sama sa dakong hawan sa maka-
lilisang nga kristal; labot pa, nagkalapad kining langita ug sama
sa kristal kalig-on, kadili-mausab—v. 22.

B. Nianang sitwasyona, walay nakaulang tali nato ug sa Dios ug
walay nakaulang tali nato ug sa usag usa; duna tay hingpit ug tin-
awng pakig-ambitay sa Ginoo ug sa usag usa.

C. Nagkinahanglan kini sa pagmintinar og putling konsensya nga
walay bisan unsang sala ngadto sa Dios ug sa mga tawo; ang sugi-
lanon sa atong langit sugilanon man sa atong konsensya—Buh.
24:16.

D. Ang trono mao ang presensya ni Cristo nga nagbuot:

1. Kanunayng uban sa Iyang trono ang presensya sa Ginoo, naa
sa ikatulong langit ug naa sab sa atong espiritu ang trono sa
Ginoo—Bug. 4:2-3; Heb. 4:16; itandi sa 2 Tim. 4:22:

a. Si Cristo mismo nga naglingkod sa trono sa langit (Rom. 8:34)
naa sab karon nato (v. 10), sa ato pa, sa atong espiritu (2 Tim.
4:22), nga naa ang puy-anan sa Dios.

b. Didto sa Bethel, sa balay sa Dios, sa puy-anan sa Dios, nga
ganghaan sa langit, si Cristo ang hagdan nga nagdugtong
sa yuta sa langit ug nagdala sa langit nganhi sa yuta—Gen.
28:12-17; Juan 1:51.

c. Kay naa man sa atong espiritu ang puy-anan sa Dios karon,
kini karon ang ganghaan sa langit, nga niini si Cristo ang
hagdan nga nagdugtong natong mga tawo sa yuta sa langit,
ug nagdala sa langit nganhi nato.

d. Busa, moliso ngani ta sa atong espiritu, makasulod ta agi sa
ganghaan sa langit ug makatandog sa trono sa grasya sa la-
ngit pinaagi ni Cristo nga langitnong hagdan.

2. Ang trono ibabaw sa hawan nga tin-aw sama sa kristal nagpa-
kita nga duna ngani tay tin-awng langit sa atong Cristohanong
kinabuhi ug sa atong iglesiahanong kinabuhi, maanaa ta sa
pagbuot sa trono; ang pagbulot-an sa iglesia mao ang trono iba-
baw sa tin-awng langit.

3. Ang trono dili lang aron maghari ang Dios kanato kondili aron
matuman sab sa Dios ang walay kataposang tuyo Niya; kon
duna tay trono sa atong espirituhanong kinabuhi, dili lang nga
magbuot ang Dios kanato kondili magtuman sab sa Iyang tuyo
dinhi nato, uban nato, ug pinaagi nato—Rom. 5:17, 21; itandi sa
Mat. 28:18-20.

4. Dunay hitsura sa batong sapiro ang trono; ang batong sapiro,
nga asul og kolor, nagtimaan og langitnong sitwasyon, kahim-
tang, ug kahimtangan sa presensya ni Cristo nga nagbuot—Exo.
24:10.

IV. Gipadayag sa Ezequiel 1 nga samag tawo tan-awon ang Usa
nga naa sa trono, apan diha Niya naay hitsura sa himaya ni
Jehova, nagpakita nga Dios ug tawo ang naglingkod sa trono;
kini si Jesucristo, ang Dios-tawo, ang panagsagol sa Dios ug
tawo—vv. 26, 28:

A. Kompleto nga Dios si Jesucristo, ug nagpakatawo Siya aron ma-
himong tawo; kay duna may kinaiya sa tawo, nabuhi, namatay,



C.

nabanhaw, ug nikayab Siya ingon nga tawo, ug karon isip Usa nga

naa sa trono, Anak sa Tawo gihapon Siya—dJuan 1:1, 14; 6:62; Buh.

7:56, 59-60.

Busa, sukad sa pagkayab ni Ginoong Jesus duna nay tawo sa trono;

sa millennium ug sa bag-ong langit ug bag-ong yuta hangtod sa

eternidad, duna gihapoy tawo sa trono—Mat. 19:28; Bug. 22:1, 3.

Ang misteryosong tuyo sa Dios sa relasyon Niya sa tawo pagsagol

man sa Iyang Kaugalingon sa tawo ug sa ingon niana masama sa

tawo ug ipasama ang tawo sa Dios sa kinabuhi, kinaiya, ug pag-
padayag apan dili sa ranggo sa pagka-Dios; gilalang ang tawo sa
dagway sa Dios aron magpadayag sa Dios ug magbuot alang sa

Dios—Gen. 1:26-28; itandi sa Isa. 14:12-14:

1. Ang Usa nga naa sa trono ug ang upat ka buhing binuhat pu-
los dunay hitsura sa tawo, nagpakita nga ang upat ka buhing
binuhat dinhi sa yuta mao ang pagpadayag sa Usa nga naa sa
trono; kini ang pagpadayag sa Dios diha sa pagka-tawo—Ezeq.
1:5; 1 Tim. 3:15-16.

2. Nagtinguha ang Dios sa langit nga mabatonan ang tawo dinhi
sa yuta aron magpadayag Niya pinaagi sa pagbuhat sa Iyang
Kaugalingon nganha sa tawo; labot pa, tuyo sa Dios nga magbu-
hat nganha sa tawo aron maanaa sa trono ang tawo—Efe. 3:16-
21; Bug. 3:21; 5:10; 20:4; 22:5; Mat. 19:28.

3. Isip Magbubukas, ang Mag-uuna, gibuksan ni Ginoong Jesus
ang dalan aron mosulod sa himaya ug molingkod sa trono, ug
kita, nga daghang igsoon Niya, nagsunod Niya karon—Heb. 2:6-
12; Bug. 3:21; 22:5.

V. Niingon ang Ezequiel 1 nga dunay duha ka aspeto ang hitsura
sa tawo nga naa sa trono: gikan sa Iyang mga hawak pataas
duna Siyay hitsura sa electrum, ug gikan sa Iyang mga hawak
paubos, hitsura sa kalayo—v. 27:

A.

Nagdan-ag nga metal ang electrum, nga panagsagol sa bulawan
ug salapi; nagtimaan sa kinaiya sa Dios ang bulawan, ug nagti-
maan sa katubsanan ang salapi; busa, ang electrum, nga hinimo sa
mga elemento sa bulawan ug salapi, nagtimaan sa Cordero-Dios,
sa Dios nga nagtubos—v. 4.

. Ang ibabawng bahin sa tawo, gikan sa iyang mga hawak paingon

sa iyang ulo, mao ang bahin sa pagbati, sa pamatyag, nga nagti-
maan sa iyang kinaiya ug disposisyon; segun sa Iyang kinaiya ug
disposisyon si Ginoong Jesus nga naa sa trono dunay hitsura sa
electrum, nga nagtimaan sa Dios nga nagtubos.

Ang ubos nga bahin sa lawas sa tawo alang sa paglihok; ang hit-
sura sa kalayo gikan sa mga hawak paubos nagtimaan sa hitsura
sa Ginoo sa Iyang lihok uban sa nagsunog ug nagbalaang gahom
sa Dios.

Kon moanhi ang Ginoo kanato, moanhi Siya ingog kalayo nga moha-
yag, mosusi, ug mosunog; unya pinaagi sa kalayo mahimo Siyang
nagdan-ag nga electrum alang nato, ug mapuno ta sa masanagong
pagpadayag sa Dios nga nagtubos.

Sa masunog na sa Ginoo nga kalayong nag-ut-ot ang tanang nega-
tibong butang gikan nato (Heb. 12:29), magpabilin kanato ang elec-
trum, ang Dios nga nagtubos.



VI. Niingon ang Ezequiel 1 nga dunay bangaw ingon nga kasanag
nga naglibot sa tawo nga naglingkod sa trono, nagtimaan sa
kasilaw ug himaya nga naglibot sa Ginoo nga naa sa trono—
v. 28; Bug. 4:3:

A. Sa panahon ni Noe ang bangaw nga naa sa panganod ilhanan sa
pagkamatinumanon sa Dios sa pagtuman sa Iyang pakigsaad sa
tawo ug sa tanang buhing binuhat nga dili na gyod Niya laglagon
pag-usab ang katawhan pinaagi sa lunop—Gen. 9:13.

B. Maisip ang bangaw nga napalugwa pinaagi sa pagtapo sa tulo ka
sukaranong kolor—pula, dalag, ug asul: ang pula, nga kolor sa ka-
layo, nagpasabot sa pagkabalaan sa Dios; ang dalag, nga kolor sa
electrum, nagtimaan sa himaya sa Dios; ug ang asul, ang kolor sa
sapirong trono, nagtimaan sa pagkamatarong sa Dios—Sal. 89:14:

1

. Ang pagkamatarong, pagkabalaan, ug himaya sa Dios tulo ka

diosnong kaayo nga nagpahilayo sa mga makasasala gikan sa
Dios—Gen. 3:24.

. Apan, nianhi si Cristo, namatay sa krus aron magtaghaw sa

mga gipangayo sa pagkamatarong, pagkabalaan, ug himaya sa
Dios, ug nabanhaw, ug Siya karon ang atong pagkamatarong,
pagkabalaan, ug himaya—1 Cor. 1:30.

. Kay kita, nga mga magtutuo, naa na man karon ni Cristo, sa

panan-aw sa Dios duna tay hitsura ni Cristo ingon nga pagka-
matarong, pagkabalaan, ug himaya; kini ang hitsura sa bangaw
isip panghimatuod sa pagkamatinumanon sa Dios sa pagpalikay
kanato ug pagluwas kanato, nga mga hulog, sa paghukom Niya
sa mga makasasala.

. Sa Bag-ong Jerusalem, nga syudad nga ang mga patukoranan

dunay hitsura sa bangaw (Bug. 21:19-20), kita, nga kinatibuk-an
sa mga linuwas, mahimo unyang bangaw nga magpasumbalik
sa kasanag sa pagkamatarong, pagkabalaan, ug himaya sa Dios
ug manghimatuod hangtod sa hangtod nga matarong ug mati-
numanon ang atong Dios.

. Ingon sa gipakita sa Ezequiel 1, mahingpit nianang bangawa

ang Cristohanong kinabuhi ug ang iglesiahanong kinabuhi; ni-
anang higayona mahuman na ang walay kataposang plano sa
Dios.

